
Birləşmiş Millətlər Təşkilatının 
Təhlükəsizlik Şurası Ermənistan 
silahlı qüvvələrinin müstəqilliyini 
yenicə qazanmış və beynəlxalq 
birliyə tamhüquqlu üzv qəbul edilmiş 
Azərbaycanın daha bir bölgəsini də 
zorakı yolla ələ keçirilməsini hərbi 
təcavüz aktından dərhal sonra işğal 
faktı kimi qiymətləndirdi, tutulmuş 
ərazinin qeyd-şərtsiz azad edilməsini 
birmənalı olaraq tələb etdi. Lakin 
dünyada sülh və ədalətə sarsıdı-
cı zərbələr vuran ikili standartlar 
səbəbindən digər bölgələrimiz kimi, 
Füzuli və Cəbrayıl da 26 ildir ki, 
düşmən tapdağında qalıb. 

Ötən dövrdə Azərbaycanın 
düşmənin hərbi təzavüzünə onun 
həyata keçirmiş olduğu hərbi yolla 
son qoymağa, itirilmiş torpaqlarını 
geri qaytarmağa, vəhşi qəsbkarları 
sərhədlərimizdən qovub çıxar-
mağa hərtərəfli imkanı və gücü 
çatsa da, Ermənistanı bu təcavüzə 
şirnikləndirmiş və indiyədək açıq-
gizli himayə edən dairələr “siyasi 
danışıqlar prosesi”nin alternativ-
sizliyi bəhanəsi ilə iki ölkə arasın-
da müharibə vəziyyətinin əsassız 
surətdə uzanmasına şərait yaratmış-
dır. 

Füzuli rayonunda keçirilən 
ənənəvi anım tədbirlərində bü-
tün bunlarla yanaşı, onun ötən 
illərdə bir rayon kimi yaşaması 
və problemlərinin həlli ilə bağlı 
gerçəkləşdirilən məqsədyönlü və da-
vamlı dövlət siyasətinin uğurlarından 
da qədirbilənliklə söhbət açılır.

1963-cü ildə keçmiş Qaryagin 
rayonunun əsasında yaradılmış, 1386 
kvadratkilometr ərazisi, 1 şəhəri, 1 
şəhər tipli qəsəbəsi, 75 kəndi və baş-
qa yaşayış məntəqələri olan Füzulidə 
işğal ərəfəsində 105 min nəfər sakin 
məskunlaşmışdı. Ermənistanın 
ölkəmizə 1988-ci ildən başlayan 
təcavüzünə qarşı mübarizədə bütün 
rayon əhalisi ayağa qalxmış, minlərlə 
füzulili doğma yurdunu qorumuş, 
düşmən hücumlarının şiddətləndiyi 
aylarda səngərlərdə döyüşmüşdür.  

1993-cü il avqustun 23-də isə 
Ermənistan ordusu Füzulinin 51 
kəndini və rayon mərkəzini işğal 
etmişdir. Rayonun bütün dinc əhalisi 
bir günün içində ev-eşiyini, bütün 
əmlakını arxada qoyaraq doğma 

torpaqlarından didərgin düşmüşdür. 
Mühasirədən çıxa bilməyən yüzlərlə 
adam vəhşicəsinə öldürülmüş və 
əsir götürülərək işgəncələrə məruz 
qalmışdır. Ümumilikdə, düşmənin 
silahlı basqınlarının qarşısının 
alınmasında 667 nəfər füzulili şəhid 
olmuş, 181 nəfər itkin düşmüşdür. 
Döyüşlərdə böyük hünər göstərən 
6 nəfər Milli Qəhrəman adına layiq 
görülmüşdür. Düşmənin 5 il davam 
edən hücumları nəticəsində 1450 
nəfər müxtəlif dərəcədə yaralanmış, 
753 nəfər əlilə çevrilmişdir. 36 min 
361 nəfər uşaq hərbi münaqişənin 
hədəfinə tuş gəlmiş, onlardan 155 
nəfəri yetim qalmışdır. 

Həmin günlərdə xalqımı-
zın, eləcə də talenin ümidinə 
qalmış füzuliliərin təkidli tələbi 
ilə hakimiyyətə qayıdıb kəskin 
vətəndaş qarşıdurmasını həmrəyliyə 
və milli birliyə yönləndirən 
ümummilli lider Heydər Əliyev 
düşmənin davamlı basqınlarının 
və hərbi-siyasi müxalifətin müdhiş 
xəyanətkarlıqlarının qarşısını alaraq 
rayonun xeyli ərazisini işğaldan 
xilas etmiş, çöllərə səpələnmiş, 
hara gəldi pənah aparmış insanların 
yerləşdirilməsini, nicat tapmasını 
təşkil etmişdir. Ulu öndər az sonra 
xalqın əksəriyyətinin dəstəyi ilə 

ölkə Prezidenti seçildikdən, Ali Baş 
Komandan olaraq orduda nizam-inti-
zam yaratdıqdan, silahlı qüvvələrdə 
vahid komandanlığı təmin etdikdən 
dərhal sonra uğurlu əks-hücum 
əməliyyatlarına start vermişdir. 

1994-cü il yanvarın əvvəllərində 
Prezident Heydər Əliyevin qətiyyəti, 

böyük sərkərdəlik məharəti ilə həyata 
keçirilən uğurlu Horadiz əməliyyatı 
nəticəsində Füzulinin işğal olun-
muş Arazqırağı 21 kəndi və stra-
teji cəhətdən əhəmiyyətli Horadiz 
qəsəbəsi işğaldan azad edilmişdir. 

Bu əməliyyat düşmənə və onun 
havadarlarına xilas yoluna çıxmış 
Azərbaycanın qüdrətli lideri Heydər 
Əliyevin rəhbərliyi ilə torpaqla-

rını qorumağa və başıpozuqluq 
səbəbindən itirilmiş ərazilərini 
geri qaytmağa qadir olduğunu 
göstərmişdir. Füzuli cəbhəsində 
qazanılmış bu qələbə sonrakı aylarda 
düşmənin ölkəmiz üçün zəruri olan 
atəşkəsə məcbur edilməsində hərbi 

güc amili kimi də önəmli olmuşdur. 
O zaman ulu öndərin gerçəkləşdirdiyi 
operativ zəruri tədbirlər nəticəsində 
geri qaytarılmış ərazilərdə normal 
həyat ahəngi bərpa edilmiş, ilkin 
mərhələdə 40 min dinc sakinin 
rayonda məskunlaşdırılması təmin 
edilmişdir. 

Ötən illərdə işğaldan azad edilmiş 
ərazilərin bərpa edilməsi, məcburi 
köçkünlərin sosial problemlərinin 
aradan qaldırılması və regionların 
sosial-iqtisadi inkişafı kimi irimiqyas-
lı dövlət proqramları, Heydər Əliyev 
Fondunun gerçəkləşdirdiyi bir sıra 
layihələr, eləcə də xarici humanitar 
aksiyalar Füzuli rayonunun ölkənin 
digər bölgələri səviyyəsinə gəlib 
çatmasına, hətta bəzi sahələrdə daha 
üstün mövqelərə çıxmasına şərait 
yaratmışdır.

Hazırda rayonun işğaldan azad 

edilmiş ərazilərində 39 yaşayış 
məntəqəsi hərtərəfli bərpa-quruculuq 
tədbirləri ilə bölgədə yaraşıqlı bir 
şəhərə və rayon mərkəzinə çevril-
miş Horadizdə, 21 bərpa edilmiş 
kənddə və məcburi köçkünlər üçün 
salınmış 17 qəsəbədə rayonun sayı 
133 minə çatmış əhalisinin böyük 
bir hissəsi məskunlaşmışdır. Rayon 
üzrə 21 bələdiyyə fəaliyyət göstərir. 
Son illərdə ölkə başçısı İlham 
Əliyevin müstəsna diqqət və qayğı-
sı, birbaşa rəhbərliyi və nəzarəti ilə 
rayonda kompleks bərpa-quruculuq 
tədbirləri sürərlə davam etdirilmiş, 
bir sıra infrastruktur layihələri uğurla 
gerşəkləşdirilmişdir. 

Füzulinin işğalının növbəti 
ildönümü ilə bağlı rayonda və 
füzulililərin yığcam məşkunlaşdıqları 
bölgələrdə keçirilən builki anım 
tədbirlərində bütün bunlar barədə 
dərin razılıqla söhbət açılır, ümum-
milli lider Heydər Əliyevin böyük bir 
ərazinin düşməndən azad edilməsində 
və yenidən məşkunlaşmasında oy-
nadığı müstəsna rol qədirbilənliklə 
yada salınır. Bu toplantılarda dövlət 
başçısı İlham Əliyevin və Birinci 
vitse-prezident Mehriban Əliyevanın 
məcburi köçkünlərə, işğaldan xilas 
edilmiş bölgələrə qayıtmış əhaliyə 
göstərdikləri hərtərəfli diqqət və qay-

ğıdan da minnətdarlıqla söhbət açılır. 
Həmin görüşlərdə son bir ildə və ilin 
birinci yarısında rayonun sosial-iq-
tisadi inkişafında əldə edilmiş yeni 
nailiyyətlərdən ətraflı bəhs olunur, 
həllivacib problemlərə və növbəti 
hədəflərə diqqət yetirilir.

Füzuli Rayon İcra Hakimiyyətinin 
başçısı Alı Alıyevlə işğalın ildönü-
mü ilə bağlı ümumrayon toplantısı 
ərəfəsində görüşüb söhbət etdik. 
Rayon rəhbəri bildirdi ki, ulu öndər 
Heydər Əliyevin qaçqın və məcburi 
köçkünlərlə, işğaldan azad edilmiş 

ərazilərlə bağlı formalaşdırdığı dövlət 
siyasəti, Prezident İlham Əliyevin 
rəhərliyi ilə həyata keçirilən dövlət 
proqramları və önəmli layihələr 
nəticəsində rayon öz mövcudluğunu 
qoruyub saxlamışdır. Ötən illərdə 
dövlətin fəal, irimiqyaslı və davamlı 
dəstəyi ilə düşmənin qarət edib, yan-

dırıb xaraba qoyduğu ərazilər yüksək 
səviyyədə bərpa edilərək ölkənin baş-
qa bölgələri kimi inkişaf etdirilmişdir.

İlin əvvəlindən rayon iqtisadiy-
yatında məhsul istehsalının ümumi 
həcmi 50,2 milyon manat təşkil etmiş, 
ötən ilə nisbətən 0,3 faiz artım qeydə 
alınmışdır. Adambaşına düşən ümumi 

məhsul 0,1 faiz artaraq 378,8 manata 
çatmışdır. Ümumi məhsulun 24,7 
milyon manatlığı (49,2 faiz) istehsal, 
25,5 milyon manatlığı isə (50,8 faiz) 
xidmət sahələrinin payına düşür. 
Sənayedə 8,3 milyon manatlıq (16,5 
faiz), kənd təsərrüfatında 16,4 milyon 
manatlıq (32,6 faiz), tikintidə 2,8 
milyon manatlıq (5,6 faiz), nəqliyyat 
və rabitədə 0,7 milyon manatlıq (1,4 
faiz), ticarətdə 22 milyon manatlıq 
(43,9 faiz) yeni dəyər yaradılmışdır. 
Rayon büdcəsinə vergilərdən 3 mil-
yon manatadək – əvvəlki ilin müvafiq 
dövründəkindən 1,9 faiz çox vəsait 
daxil olmuşdur. 

Sənaye fəaliyyəti ilə məşğul 
olan müəssisələrdə istehsal olunmuş 
məhsul əvvəlki illə müqayisədə 3,1 
faiz  artmışdır.  

Alı Alıyev söhbətin davamında 
vurğuladı ki, Füzuli rayonunun iqtisa-
diyyatında kənd təsərrüfatı aparıcı yer 
tutur. Aqroiqlim xüsusiyyətinə görə 
münbit torpaqlar və mülayim iqlim 
şəraiti bölgədə kənd təsərrüfatının 
inkişafına əlverişli şərait yaradır. 

İşğal və məcburi köçkünlük şəraitində 
bütün mal-qarası düşmən əlinə 
keçmiş və tələf olmuş rayonda indi 
37 min başadək iri mal, 140 min 
başadək davar, 376 min başadək quş 
bəslənir. İlin əvvəlindən 1,7 min ton 
ət, 13,4 min ton süd, 247,6 ton yun, 
49,7 ton barama istehsal olunmuşdur. 

Bitkiçilik sahəsində əkinlərin sahəsi 
genişləndirilmiş, rayon rəhbərliyi bu 
mövsümdə məhsul istehsalının artırıl-
ması üçün lazımi tədbirlər görmüşdür. 

Taxılçılıqda və baramaçılıq-
da rayon ölkə miqyasında öncül 
mövqe qazanmışdır. Zaman-zaman 
istifadəsiz qalmış Haramı düzünün 
xam torpaqlarında son dövrdə bir 
neçə ixtisaslaşdırılmış taxılçılıq 
təsərrüfatı yaradılmışdır. Füzuli 100 
min tondan çox taxıl istehsal edən 
rayonlar sırasında mövqeyini bu il də 
qoruyub saxlamışdır. Pambıqçılıq və 
digər ənənəvi təsərrüfat sahələri də 
ildən-ilə inkişaf etdirilir.

Öyrəndik ki, son illərdə həyata 
keçirilən zəruri tədbirlər nəticəsində 
rayonda məşğul əhalinin sayı 60,7 
min nəfərə yüksəlmişdir.  

Orta aylıq əməkhaqqı rayon 
üzrə 325 manat, o cümlədən dövlət 
müəssisələrində 321,3 manat, özəl 
bölmədə isə 220,6 manat olmuşdur.

Rayon əhalisinin mədəni 
tələbatını ödəmək üçün 43 kitab-
xana, 23 klub və 1 dram teatrı, 3 
muzey fəaliyyət göstərir. Səhiyyə 
şəbəkəsində sakinlərə 8 xəstəxana, 34 
ambulator-poliklinika, 1 dioqnostika 
mərkəzi xidmət göstərir. Xəstəxana 
çarpayılarının sayı hazırda 595-ə çat-
mışdır. Əhalinin hər 10 min nəfərinə 
düşən həkimlərin sayı 9, orta tibb 
işçilərinin sayı isə 36 nəfərdir.

İşğal olunmuş ərazilərin 
məskunlaşmasında ilkin uğurlu 
poliqonlardan biri olmuş Füzuli 
rayonu hazırkı hərtərəfli inkişafı ilə 
düşmənlə üzbəüz cəbhə zonasında 
ona gözdağıdır. Qalibiyyətli Aprel 
döyüşləri zamanı ön cəbhəyə ən yaxın 
arxa-dayaq olmuş füzulililər yaxınla-
şan qələbəmizə də bütün varlıqları ilə 
inanır, tezliklə bütövləşəcək rayo-
nun daha böyük nailiyyətləri üçün 
möhkəm zəmin yradırlar. 

Füzuli rayonunun işğaldan azad 
edilmiş məntəqələrinin dövlətin 
əsaslı yardımı ilə böyük bir gülüs-
tana çevrilməsi çağdaş dünyanın ən 
böyük insani cinayətlərini törətmiş, 
Qarabağda ələ keçirdiyi azərbaycanlı 
məskənlərini yandırıb külə döndərmiş 
ermənilərin vandallığı və miskinli-
yi üzərində qazanılmış ümummilli 
nailiyyətlərimizdən biri, böyük 
qələbəmizin xoş müjdəsidir.

Tahir AYDINOĞLU, 
 Ziyəddin SULTANOV,  

“Xalq qəzeti”

Füzuli rayonunun işğalından 26 il keçir

Yurd sevgisinin erməni vandallığı üzərində qələbəsi

Bir neçə il əvvəl belə bir hadisə Saatlı 
rayonunun Azadkənd kəndində – AXCP 
sədri Əli Kərimlinin doğulub boya-ba-
şa çatdığı kənddə də baş vermişdi. 
Həyətində oğluna kiçik toy edən kənd 
sakini deyir ki, Bakı şəhərindən dəvət et-
diyi qonaqlar arasında tanımadığı bir qa-
dın da var idi. Heç kimin gözləmədiyi bir 
halda, həmin qadına söz verilməsə də,  o 
mikrofonu götürüb toyu mitinqə çevirmək 
istədi və müxtəlif şüarlar səsləndirdi. Toy 
sahibi mikrofonu həmin qadının əlindən 
alıb, onu və yanındakıları həyətdən 
qovdu. Kənd sakinləri də toy sahibinə 
qoşularaq el şənliyini mitinqə çevirmək 
istəyənlərin hərəkətlərini pisləyiblər. 
Sonradan məlum olub ki, toyda mitinq 
şüarları səsləndirən AXCP sədri Əli 
Kərimlinin müavini Gözəl Bayramlı imiş.

Belə mərasimlərdən öz çirkin 
niyyətlərini həyata keçirmək istəyən 
radikal müxalifət nümayəndələri, 
guya, əhalinin onları dəstədiklədiyini 
“sübut etmək” istəyir. Elə biri Gözəl 
Bayramlı. Həmin toyda göstərdiyi 
şoudan bəhrələnmək üçün müxtəlif 
kütləvi informasiya vasitələrinə verdiyi 
müsahibədə deyirdi ki, yerlərdə əhali 
bizim tərəfimizdədir. Ancaq bu şoudan 
çox istifadə edə bilmədi. Çünki toy 
sahibi onu tanımadığını, toya dəvət 
etmədiyini və xüsusi adamlar tətəfindən 
təlimatlandırılıb göndərildiyini dedi. 
Bu hadisədən sonra radikal müxalifət 
nümayəndələri nə toy, nə də hüzn 

mərasimlərinə dəvət olunurlar. 
Bu günlərdə təlim uçuşları za-

manı qəzaya uğrayan Hərbi Hava 
Qüvvələrinin MiQ-29 təyyarəsinin pilotu, 
polkovnik-leytenant Rəşad Atakişiyevin 
həlak olması hamımız üçün sarsıdı-
cı xəbər oldu. Bütün Azərbaycan bu 
hadisədən kədərlənmişdi. Ordumuz 
üçün gərəkli olan bir hərbçinin həlak 
olması hamını sarsıtdı. Ancaq tadi-
kal müxalifətin əlinə sanki yeni bir 
fürsət düşmüşdü. Bu hadisədən də öz 
məqsədləri naminə istifadə etmək üçün 
dəridən-qanbıqdan çıxırdılar. Ancaq 
pilotun yaxınları bunu hiss edib vaxtında 
qarşısını aldılar.

“Müxtəlif siyasi partiya üzvlərindən 
və siyasi qruplardan sabah keçiriləcək 
vida mərasiminə qatılmamağı xahiş 
edirik”. Bu sözləri həlak olmuş pilot 
R.Atakişiyevin qayınatası, politoloq Qabil 
Hüseynli deyib. O, radikal müxalifətin 
siyasi riyakarlığından xəbərdar bir 
şəxs kimi, belə hadisələrdən dərhal 
öz xəbis niyyətlərini həyata keçirmək 
məqsədilə istifadə edəcəklərini çox yaxşı 

bilir. Ona görə də R.Atakişiyevlə vida 
mərasimindən müxtəlif siyasi məqsədlər 
üçün istifadə etmək arzusunda olan 
şəxslərə müraciət edərək bildirdi ki, 
ailəmiz çox çətin, ağır və kövrək bir 
dönəmdən keçir. Ailəmizin, hətta xal-
qımızın sevimlisi, rəşadətli pilotumuz 
Rəşad Atakişiyevi itirmişik. Mərhumun 
dəfni ilə bağlı həyata keçirilən vida 
mərasiminə dövlət öz dəstəyini göstərir: 
“Müəyyən siyasi partiyaların və qrupların 

tədbirə qatılmaq və mərasim vasitəsilə 
siyasi dividend əldə etmək istəkləri 
barədə məlumatlar əldə etmişik. Həmin 
şəxslərdən artıq dərəcədə xahiş edirik 
ki, sabah keçiriləcək vida mərasiminə 
qatılmasınlar. Rica edirəm ki, bu ağrılı 
günümüzdə bizi başa düşsünlər".

Göründüyü kimi, artıq radikal 
müxalifət nümayəndələri cəmiyyətdən 
təcrid edilir. Xalq onları toy şənliklərində, 
hüzn mərasimlərində görmək istəmir. Bu 
rüsvayçılıqdan hələ də nəticə çıxarma-
yanlar xarici ağalarına verdikləri vədə 
və aldıqları qranta görə, yenə də başları 
girməyən yerə bədənlərini soxmağa 
çalışırlar. 

Baş Nazirin müavini, YAP sədrinin 
müavini–icra katibi Əli Əhmədov radi-
kal müxalifətin milli adət-ənənəmizə 
yad olan, toy şənliklərindən, hüzn 
mərasimlərindən öz şəxsi məqəsədləri 
üçün istifadə edib “Biz də varıq” – 
deyib şou göstərmələri milliliyimizə 
ləkədir: “Bu, hər şeydən əvvəl bir 

ailənin faciəsidir. Ondan kiminsə siyasi 
məqsədlə istifadə etməyə çalışma-
sı insanlığa yaraşmayan hərəkətdir. 
Müxalifət bu hadisədən özü üçün 
dividend qazanmaq istəyirsə, mən bunu 
insan ləyaqətinə sığmayan hərəkət 
hesab edirəm. Digər tərəfdən isə bu 
formada ucuz təbliğat aparmaq heç bir 
siyasi təşkilata başucalığı gətirməz. 
Mərhumun ailəsi bu faciədən siyasi 
məqsədlə istifadə edilməsini aydın 

şəkildə dərk edir. Hətta məcbur qala-
raq müraciət yayıb ki, siyasi dividend 
məqsədilə buraya heç kim gəlməsin. Bu 
bəyanatın özü də ailə üçün çox ağırdır. 
Təsəvvür edin ki, ailə hansı vəziyyətdə 
belə bir bəyanatı səsləndirməyə məcbur 
olub”. 

Göründüyü kimi, xarici ağalarının 
sifarişlərini yerinə yetirməkdən ötrü, 
milli adət-ənənələrimizi də gözdən 
salmaqdan çəkinməyən xəyanətkarlar 
insanların qəlbində nifrət hissi yaradan 
davranışları ilə özlərinə hörmət qazan-
maq istəyirlər. Ancaq aldıqları qrantlar 
gözlərini necə qamaşdırıbsa, bir ailənin 
başına gələn faciəni belə görmürlər. 
Əslində, insanlarda ikrah hissi doğuran 
və nifrətlə qarşılanan bu hərəkətlərlə 
siyasi dividend qazanmaq mümkün 
deyil. Əsl siyasətçi xalqı, kütləni özünə, 
dediklərinə inandırmalı, yalan vədlər 
verməməlidir. Digər tərəfdən, özünü 
vətənpərvər kimi göstərməyə çalışanlar 
1992–1993-cü illərdə hakimiyyətdə ol-

duqları vaxt ölkədə baş verənləri, xalqın 
başına gətirdikləri müsibətləri, törətdikləri 
qardaş qırğınını, müstəqilliyimizi 
məhvə apardıqları günləri xatırlasınlar. 
O çətinlikləri, qarşıdurmaları, xaosu, 
anarxiyanı, özbaşnalığı görən xalq bu 
səbatsızlarla yenidən bir araya gələrmi? 
Əsla yox! Artıq onların riyakarlığı, 
çirkin məqsədləri hər bir kəsə bəllidir. 
Ə.Əhmədovun dediyi kimi: “Siyasətlə 
məşğul olan insan, hər şeydən əvvəl, 

elə olmalıdır ki, xalq ona inanmış olsun. 
Özünü bu cür vətənpərvər göstərməyə 
çalışmaqla hörmət qazanmaq mümkün 
deyil. Çünki hər kəs bilir ki, bu, tamamilə 
riyakarlıqdır, qeyri-səmimi bir hərəkətdir 
və bununla siyasi nüfuz qazanmaq, 
siyasi dividendlər əldə etmək mümkün 
deyil. Mən bunu qətiyyətlə pisləyirəm. 
Bu, birinci hal deyil ki, müxalifət ucuz 
vasitələrlə özünə hörmət qazanmağa 
çalışır. Ancaq məsələ o həddə çatıb ki, 
bir ailə müraciət edir: “Mənim yasımı, 
kədərimi siyasiləşdirməyin”.

Hazırda dünyada yaşayan 
azərbaycanlılar ölkəmizin  bugünkü 
inkişafı ilə fəxr edir və qürur hissi 
keçirirlər. Xüsusilə, 2016-cı ilin Aprel 
döyüşlərində Silahlı Qüvvələrimizin 
Ermənistan ordusuna “verdiyi dərsdən”, 
23 ildən artıq düşmən əsarətində qalmış 
torpaqlarımızın azad edilməsindən, 
ardınca Naxçıvan Muxtar Respublika-
sında Əlahiddə Ümumqoşun Ordusunun 
əks-həmlə əməliyyatı nəticəsində Şərur 

rayonunun Günnüt kəndi, "Ağbulaq" 
yüksəkliyi, Qızılqaya dağı və Qaraqaya 
dağı, ümumilikdə, 11 min hektar ərazinin 
nəzarətimizə keçməsi hər bir soydaşmı-
zın hədsiz sevincinə səbəb olub. Artıq 
düşmən tərəfi və dünya birliyi də şahidi 
oldu ki, Azərbaycan Ordusu dünyanın ən 
güclü ordularındandır. 

Bütün bunlar vətənpərvər insanları 
nə qədər sevindirirsə, radikal müxalifəti 
bir o qədər kədərləndirir. Hər birimiz, 
doğma yurd-yuvasından didərgin 
düşmüş soydaşlarımızın öz ata-baba 
yurdlarına qayıdacağı günü səbirsizliklə 
gözlədiyimiz bir vaxtda, o gün artıq 
uzaqda deyil, bəzi üzü dönüklər xari-
ci qüvvələrin təsiri ilə ölkəmizə qarşı 
çirkin kampaniya aparır, milli-mənəvi 
dəyərlərimizi təhqir edirlər. Mühacirətdə 
olan bəzi insanlar öz milli-mənəvi borc-
larını, Vətəni Azərbaycanı, elini-obasını 
unudaraq, antizərbaycan qüvvələrin 
verdikləri bir qarın çörəyə xalqımızı, 
dövlətimizi təhqir edir, azərbaycanlı adı-
na ləkə gətirirlər. 

Radikal müxalifətin saxta sənədləri 
ilə “siyasi mühacir” olanlar  xarici 
qüvvələrin təsiri altında həyata 
keçirdikləri antiazərbaycan fəaliyyətləri 
ilə dövlətimizə və xalqımıza qarşı 
xəyanət etməklə özlərini pis vəziyyətə 
qoyurlar. Artıq belələrinin yalanlarına ina-
nan yoxdur. Hətta onlara qrant verənlər 
də eyni sözləri eşitməkdən beziblər. 

Əli Əhmədovun yazdığı kimi, 
Azərbaycanın bütün sağlam, milli 
mövqedə dayanan siyasi qüvvələri, o 
cümlədən, siyasi baxışlarından asılı ol-
mayaraq, vətənpərvər insanları ölkəniin 
suverenliyinə, müstəqilliyimizə qarşı 
şər-böhtan, qara yaxan xəyanətkarlara 
dərhal cavab verməli, antiazərbaycan 
qüvvələrə satılmış radikal müxalifət 
nümayəndələrinə layiq olduqları yeri 
göstərməlidirlər.

Əliqismət BƏDƏLOV, 
“Xalq qəzeti”

 � Ölkəmizin bütün sahələr üzrə inkişafı, dünyada reytinqinin 
getdikcə yüksəlməsi antiazərbaycan dairələri və radikal müxalifət 
nümayəndələrini təşvişə salıb. Hər bir hadisədən öz məqsədləri üçün 
istifadə etməyə çalışan belələri artıq cəmiyyətdən təcrid olunmaq 
üzrədir. Onların yalan və böhtanları o həddə çatıb ki, artıq toy 
şənliklərinə, hüzn mərasimlərinə də dəvət olunmurlar. Çünki toylarda 
və hüzn mərasimlərində əhalinin çoxluğundan istifadə edib öz çirkin 
niyyətlərini həyata keçirməyə cəhd edir, bununla da adət-ənələrimizə 
zidd olaraq çaşqınlıq yaratmaq istəyirlər.

Radikal müxalifət cəmiyyətdən təcrid olunur

Hər il avqustun son ongünlüyündə ölkəmizdə daha 
bir ümummilli faciənin ildönümü– 23 avqust 
Füzuli və Cəbrayıl rayonlarının işğalı günü sonsuz 

təəssüf, dərin kədər və ağrı ilə yad edilir. O böhranlı 
və fəlakətli yay aylarında, Ağdamın itirilməsindən bir 
ay sonra Azərbaycanda yaranmış kəskin hərbi-siyasi 
qarşıdurmadan istifadə edən Ermənistan Füzuli və 
Cəbrayıl rayonlarını da işğal etdi. Yaxın keçmişin 
hərbi-siyasi tarixinə doğru-düzgün yanaşma, bugünə 
və gələcəyə məsuliyyət hissi ilə yad etdiyimiz bu acı tarix 
ümummilli qeyrətə səsləyən, soydaşlarımızı Qarabağda 
tezliklə düşmən üzərində qazanacağımız ədalətli qələbəyə 
yönləndirən bir ibrət dərsi kimi qan-qadalı həqiqətləri ilə 
yenidən gözlərimiz önündə canlanır.

Cəbhə bölgəsində 
 gülüstana çevrilən Füzuli

Sağlam qüvvələr Vətənə xəyanət edənlərin qarşısına sipər çəkənlərdir


